
Suġġett: Il-pożizzjoni uffiċjali tal-Kunsill dwar it-tkeċċija tar-Roma minn Franza

Id-deċiżjoni ta’ Franza li tkeċċi mit-territorju tagħha ċittadini tal-UE Roma ta’ oriġini Rumena u Bulgara 
wasslet għal reazzjoni immedjata mill-Parlament Ewropew li, fir-riżulozzjoni tiegħu 
(P7_TA(2010)0312) tad-9 ta' Settembru 2010, ‘Jesprimi t-tħassib kbir tiegħu dwar il-miżuri ... li wasslu 
għall-espulsjoni tagħhom’ u għaldaqstant ‘iħeġġeġ lill-awtoritajiet (Franċiżi) biex minnufih jissospendu 
l-espulsjonijiet kollha tar-Roma, u fl-istess ħin jistieden lill-Kummissjoni, il-Kunsill u lill-Istati Membri 
biex jintervjenu bl-istess talba’.

Meta kienet qed titkellem f’isem il-Kummissjoni, Viviane Reding, il-Kummissarju għall-Ġustizzja, 
drittijiet fundamentali u ċittadinanza, ħarġet dikjarazzjoni li kienet tinkludi l-osservazzjonijiet li ġejjin: 
‘Id-diskriminazzjoni bbażata fuq l-oriġini etnika jew ir-razza m’hemmx lok għaliha fl-Ewropa. Hija 
inkompatibbli mal-valuri li fuqhom hija msejsa l-Unjoni Ewropea. L-awtoritajiet nazzjonali li 
jiddiskriminaw kontra gruppi etniċi fl-applikazzjoni tal-liġi tal-UE qed jiksru wkoll il-Karta tad-Drittijiet 
Fundamentali tal-UE, li ffirmaw l-Istati Membri kollha, inkluża Franza’.

L-unika istituzzjoni tal-UE li għadha ma għarrfitx il-pożizzjoni tagħha hija l-Kunsill, u dan qed iqajjem 
dubji serji fost il-popli tal-Ewropa dwar il-protezzjoni tad-drittijiet tal-bniedem u tad-drittijiet 
fundamentali fl-UE. X’inhi l-fehma tal-Kunsill dwar din il-kwistjoni partikolari? 

